
Annotatsiya. Ushbu maqolada hujjatlarni qalbakilashtirish va qimmatli qogʻozlarni soxtalashtirish 
bilan bogʻliq jinoyatlarni tergov qilishda xorij amaliyotining muhim jihatlari yoritilgan. Hujjatlarni 
qalbakilashtirish va qimmatli qogʻozlarni soxtalashtirish bilan bogʻliq jinoyatlar hozirgi zamonda eng 
keng tarqalgan jinoyatlar sirasiga kiradi. Texnologiya yangiliklari koʻpaygan sari undan foydalanish 
imkoniyatlari oshib boradi. Ayniqsa, hozirgi zamonda hujjatlarning haqiqiyligini saqlovchi xavfsizlik 
baland boʻlishiga qaramay ularni qalbakilashtirish yoʻllari texnologiya sababli hali ham mavjuddir. Ushbu 
jinoyatning dolzarbligi shundaki, hujjatlarni soxtalashtirish faqatgina ijtimoiy xav�liligi bilangina dolzarb 
emas, balki uning zarari ham shaxsga, ham davlatga birdek zarar yetkazadi. Shuningdek, koʻchirilgan 
dastxatlar va hujjatlarning oʻzgartirilganligi yoki yaratilgan elementlarini aniqlash muhim ahamiyat kasb 
etmoqda. Chunki bu turdagi jinoyatlar tobora shiddat bilan oʻsib bormoqda. Yaʼni insonlar uchun joriy 
etilayotgan yangi turdagi qulayliklarni “uchar jinoyatchilar” oʻzlashtirib (QR kod va muhrlar) oʻzlarining 
maqsadlari yoʻlida foydalanishmoqda.  Maqolada xorijlik mutaxassislarning yuqoridagi mavzuga oid �ikr 
mulohazalarini koʻrish mumkin. Ayni vaqtda jamiyatning har bir aʼzosi oʻz xatti-harakatini qonuniyligini 
taʼminlash uchun hujjatlarga murojaat qilishi odatiy holdir. Hujjatlardan bunday keng usulda foydalanish 
jinoyatchilarning eʼtiborini tortishi tabiiy holdir. 

Kalit soʻzlar: QR kod, muhr, shtamp, fotosensitiv imzo muhri, Image processing, Mikrospektrofoto-
metriya, CNN modellar.

ВЫЯВЛЕНИЕ ПРЕСТУПЛЕНИЙ, СВЯЗАННЫХ С ПОДДЕЛКОЙ ДОКУМЕНТОВ И 
ЦЕННЫХ БУМАГ, КОПИРОВАНИЕМ ПОДПИСИ И ИЗМЕНЕНИЕМ ДОКУМЕНТОВ

Шоназаров Абдували Шоназарович, 
преподаватель Кашкадарьинского областного

юридического техникума 

Аннотация. В данной статье освещены важные аспекты зарубежной практики расследования 
преступлений, связанных с подделкой документов и ценных бумаг. Преступления, связанные 
с подделкой документов и ценных бумаг, относятся к числу наиболее распространённых 
преступлений современности. По мере развития технологий расширяются и возможности 
их использования. Несмотря на высокий уровень безопасности, защищающий подлинность 
документов, особенно в наше время, всё ещё существуют способы их подделки вследсвие развития 

современных технологий. Актуальность данного преступления заключается в том, что 
фальсификация документов актуальна не только в силу своей общественной опасности, но и в 
силу причинения вреда личности и государству. Также важно выявить изменённые или созданные 
элементы скопированных подписей и документов, так как этот вид преступлений становится 
всё более жестоким. То есть находчивые преступники внедряют и используют новые типы 
инструментов (QR-коды и печати) для достижения своих целей. В статье приведены мнения 
зарубежных специалистов по рассматриваемой теме. При этом отмечено, что каждому члену 
общества свойственно обращаться к документам для обеспечения законности своих действий. 
Вполне естественно, что такое широкое использование документов привлекает внимание 
преступников.

Ключевые слова: QR-код, печать, штамп, светочувствительная подпись, Image processing 
(обработка изображений), микроспектрофотометрия, модели CNN.

DETECTION OF OFFENCES RELATED TO FORGERY OF DOCUMENTS AND SECURITIES, 
COPYING OF SIGNATURES, AND ALTERATION OF DOCUMENTS

Shonazarov Abduvali Shonazarovich,
Teacher of Kashkadarya Regional Legal Technique

Abstract. This article highlights important aspects of the foreign practice of investigating crimes 
related to the forgery of documents and securities. Crimes related to the forgery of documents and securities 
are among the most widespread crimes of our time. With the development of technologies, the possibilities 
of their use are expanding. Despite the high level of security protecting the authenticity of documents, 
especially nowadays, there are still ways to forge them thanks to modern technology. The relevance of this 
offense lies in the fact that falsi�ication of documents is relevant not only because of its public danger but 
also because of the harm caused to the individual and the state. It is also important to identify altered or 
created elements of copied signatures and documents, as this type of crime is becoming more and more 
violent. That is, resourceful criminals introduce and use new types of devices (QR codes and stamps) to 
achieve their goals. In the article, the opinions of foreign specialists on the considered theme are given. It is 
noted that it is peculiar for every member of society to address the documents to ensure the legality of their 
actions. It is quite natural that such a wide use of documents attracts the attention of criminals.

Keywords: QR code, seal, stamp, photosensitive signature, image processing, microspectrophotometry, 
CNN models.

di. Shuning uchun, avvalambor, “hujjatlar” va 
“hujjatlarni qalbakilashtirish” tushunchasini 
bilib olishimiz lozim.

Ingliz yozuvchisi, olim Katirina Kopen-
haver “Forensic documents examination: 
Practice and Principle” asarida bayon qilga-
nidek, soxtalashtirish sanʼati xuddi alifbo kabi 
qadimiydir [1].

Olim V.S. Postnikovning fikriga koʻra, sox-
ta hujjatlarni tayyorlash – maʼlum bir turda-
gi rasmiy hujjatlar (ishlab chiqarish, oʻzgar-
tirish)ni yaratib, buzib, zararli yoki notoʻgʻri 
maʼlumot (berish, tarqatish, foydalanish)lar-
dan iborat boʻlgan axborotlarni oʻz ichiga ol-

Kirish
Insonlar jamiyat sifatida oʻzaro ijtimoiy 

munosabatlar oʻrnata boshlaganlaridan bosh-
lab ushbu munosabatlarning vositasi oʻlaroq 
yozuvni, shu bilan birga, hujjatlarni ham yara-
ta boshlaganlar. Yuridik jihatdan muayyan 
munosabatlarda hujjatlarning ahamiyati katta 
hisoblanadi. Hujjatlar jamiyatda muhim oʻrin 
egallaydi. Shu boisdan hujjatlar bilan bogʻliq 
munosabatlar keng va murakkabdir. Shunday 
ekan, hujjatlar bilan bogʻliq munosabatlarda 
hujjatlarni tayyorlash va gʻayriqonuniy ra-
vishda soxtalashtirish va qalbakilashtirish in-
stitutini oʻrganish muhim ahamiyat kasb eta-

gan hujjatlarni noqonuniy tayyorlash orqali 
amalga oshiriladigan jinoiy qalloblikning bir 
shaklidir [2]. Hujjatlarni tayyorlash maʼlum 
protsessni qamrab oladi. Bu harakatni qam-
rab oluvchi tushuncha boʻlmaganligi uchun 
ham hujjat haqida aniq taʼrif yuridik adabi-
yotlarda uchramaydi. Hujjatlarni tayyor-
lash, jinoiy-huquqiy nuqtayi nazardan sox-
ta hujjatlarni ishlab chiqishni qamrab oladi. 
Qonunchilikda jinoiy motiv, maqsaddan kelib 
chiqqan holda belgilangan tartib va norma-
lar asosida ishlab chiqilmagan, tayyorlanma-
gan hujjatlar qalbaki hujjatlarni tayyorlash 
hisoblanadi. Shuningdek, Oʻzbekiston Res-
publikasi Jinoyat kodeksining 228-moddasi 
birinchi qismiga ham eʼtibor beradigan boʻl-
sak, bu moddada “soxtalashtiruvchining oʻzi 
yoki boshqa shaxs foydalanishi maqsadida 
muayyan huquq beradigan yoki muayyan 
maj buriyatdan ozod etadigan rasmiy hujjatlar 
tayyorlashi” tarzida bayon etilgan.

Hujjatlarni soxtalashtirish – hujjatlarga 
qalbaki maʼlumotlar kiritish va undan foyda-
lanishdir. Shuningdek, hujjatlarni soxtalash-
tirish deganda hujjatlarga oʻzgartirish kiritish, 
qoʻshimchalar kiritish va yolgʻon maʼlumotlar 
kiritish hamda ularni tayyorlash tushuniladi. 
Jismoniy va yuridik shaxs hujjatni taqdim etib 
yoki koʻrsatib, oʻzining har qanday maqsadi-
ni (oʻz vakolati va hujjatda yoʻl qoʻyilgan va-
kolat doirasida) amalga oshirishi mumkin, bu 
muayyan huquq beradigan hujjatlar sanaladi. 
Muayyan majburiyatdan ozod etadigan hujjat 
deganda esa davlat, yuridik yoki jismoniy 
shaxs oldidagi hamma uchun bajarilishi shart 
boʻlgan majburiyatlardan ozod qilinishi mum-
kinligi tushuniladi. Masalan, transportda yoʻl 
haqi toʻlashdan, soliq toʻlashdan va hokazo 
majburiyatlarni bajarishda toʻla yoki qisman 
ozod etadigan hujjatlarni tushunish mumkin 
[3].

Material va metodlar
Nega metodlar turlicha va nega ular dav-

latlarda va mutaxassislar tomonidan bir xil 
yoʻsinda foydalanilmaydi? Chunki mutaxas-
sislar turli bilim va koʻnikmalarga ega. Har bir 

mutaxassis bitta metoddan foydalana olmadi. 
Shuning uchun metodlar koʻp va ularni qoʻl-
lash usullari ham har xil. Ingliz yozuvchisi Jeyn 
Lewis oʻzining “Foresic Document Examina-
tion” asarida mana shu metodlardan koʻpla-
rini misol qilib keltirib oʻtgan [4]. Ulardan 
biri ACE metodi. Bu metod kanadalik eks pert 
Roy Huber tomonidan ishlab chiqilgan metod 
boʻlib, ACE metodi quyidagilarni qam rab ola-
di: 1) analiz, 2) taqqoslash, 3) baholash. 

Bu metodni Roy Huber 1959-yilda “Cri-
minal Law Quarterly” jurnalida chop qilingan 
oʻzining maqolasida batafsil bayon qilgan. U 
mazkur metodni quyidagicha taʼriflaydi: 

1. Analiz. Nomaʼlum manba uning xarak-
teristikasi va boshqa xususiyatlari bilan klas-
sifikatsiya qilinishi lozim. Bu xususiyatlar 
koʻrib, ushlab va his qilib boʻladigan boʻlishi 
lozim. Lekin bu xususiyatlar butunning bir 
qismi boʻlishi lozim.

2. Taqqoslash. Uning tasviriy effektlari, 
sub yektiv illyuziyalari va hujjatda mavjud bel-
gilarni bir-biriga solishtirish orqali individual 
xarakterga ega elementlar aniqlanadi.

3. Baholash. Doim ham analiz va taqqos-
lash aniq javob olish uchun yetarli boʻlmay-
di. Shunda hujjatdagi har bir xususiyat uning 
koʻp takrorlanganligi va tartibi alohida tahlil 
qilinishi lozim.

Tadqiqot natijalari
Shuningdek, imzo va QR kodlarni qal-

bakilashtirish va soxtalashtirish bilan bogʻliq 
jinoyatlarni quyidagicha tahlil qilamiz.

Sud-xatshunoslik ekspertizasi tomonidan 
qabul qilinadigan eng keng tarqalgan tergov 
bu imzo tahlilidir. Chunki hujjatlar imzo va 
muhr bilan yuridik kuchga ega boʻladi. Shu-
ning uchun hozirgi kunda soxtalashtirishlar-
ning eng keng tarqalgan va oddiy usuli oʻzga-
ning imzosini soxtalashtirish orqali hujjat-
larga oʻzgartirish kiritishdir. Kaleforniyalik 
olim hujjatlar boʻyicha ekspert Keti Karlson 
shaxsiy veb-saytida hujjatlarni tekshirishda 
nimalarga eʼtibor berish kerakligi haqida taj-
ribalarini boʻlishadi: “Hujjatni tekshiruvchi 
uchun imzolarni tahlil qilish va taqqoslash 

tartib-qoidalari hujjat turi masalasidan qatʼi 
nazar, izchil boʻladi. Mening birinchi qadamim 
muammoli hujjatning asl nusxasini talab qi-
lishdir. Siz tasavvur qilganingizdek, imzolar 
barmoq izi kabi noyobdir. Ular oʻxshash boʻli-
shi mumkin, ammo ikkitasi mutlaqo bir xil 
boʻlmaydi. Imzolarni tahlil qilish jarayoni-
ni yakunlash uchun hujjat tekshiruvchisiga 
maʼlum imzolarning bir nechta misollari kerak 
boʻladi. Masalan, oʻzingizning imzolari ngizni 
koʻrib chiqing; ular bir-biriga oʻxshash boʻl-
sa-da, ularning tashqi koʻrinishi bir-biridan 
farq qilishini sezasiz. Shu sababli hujjatni tek-
shiruvchiga yozuvchi uchun oʻzgaruvchanlik 
diapazoni va agar tekshirilayotgan imzo shu 
diapazonga toʻgʻri kelsa, aniqlashga yordam 
beradigan bir nechta imzo namunalari kerak 
boʻladi. Eng yaxshi natijalarga erishish uchun 
hujjat ekspertizasi imzolangan vaqtga yaqin 
sanasi boʻlgan hujjatlar soʻralishi tavsiya eti-
ladi” [5].

Fotosensitiv imzo muhri yordamida im-
zolarni soxtalashtirish. Imzolar tekshiruvi har 
qanday hujjatlar tekshiruvchisi tomonidan 
oʻtkaziladigan eng keng tarqalgan ishdir. Tah-
lil qilinayotgan hujjatdagi qoʻlda yozilgan im-
zoning haqiqiyligini aniqlash sud ekspertizasi 
sohasidagi sud hujjatlari ekspertlari uchun 
muhim vazifadir. Texnologiyaning uzluksiz 
rivojlanishi natijasida endi qoʻlda yozilgan 
imzoni koʻpaytirishni taʼminlash uchun foto-
sensitiv muhr yordamida imzo muhri yarat-
ilishi mumkin. Ushbu markalar odatda Xitoy 
va boshqa bir qator mamlakatlarda qoʻllanadi. 
Bundan tashqari, Mikroskopik tahlil, infraqizil 
(IQ) va lyuminessensiya tahlillari va Mikros-
pektrofotometriya (MSP) texnikasi bosma 
qogʻozlarga, yozuv qogʻozlariga va hisob-fak-
tura qogʻozlariga qoʻllanganda olingan foto-
sensitiv imzo muhrini tekshirish uchun ish-
latilgan. Tahlil qilingan hujjatda qoʻlda yozil-
gan imzoning haqiqiyligini aniqlash sud-xat-
shunoslik ekspertizasining muhim jihati hi-
soblanadi va birinchi qadam imzo yozuv siyo-
hi yordamida yaratilganligini aniqlashdir. Im-
zoni aniqlash yoki uning haqiqiyligini isbot-

lash koʻplab huquqiy qarama-qarshiliklarning 
muhim jihati boʻlgan. Baʼzan fotosensitiv imzo 
muhrlari shunchalik puxtalik bilan yaratila-
diki, ular koʻpicha insonlar ilgʻay olmaydigan 
darajada aniq qilib koʻchiriladi (1-, 2-rasmlar).

1-rasm. Idishchada saqlanadigan fotosen-
sitiv shtamp siyohi (A), fotosensitiv imzo 

shtampining ostki yuza qismi (B), fotosen-
sitiv shtampning toʻliq koʻrinishi (C)

2-rasm. Fotosensitiv shtamp tomonidan 
yaratilgan imzo (A), qoʻlda yaratilgan 

imzo (B)

Fotosensitiv imzo muhrini yasash uchun 
avval qoʻlda yozilgan imzoni tashqi kirish 
moslamasi orqali kompyuterga skanerlash 
kerak. “Image processing” dasturidan kerak 
boʻlganda imzo tasvirini tahrirlash va sozlash 
uchun foydalanish mumkin. Keyin tahrirlan-
gan imzo shtampi naqshlari monoxromatik 
lazer yordamida yozilgan qogʻoziga yoki shaf-
fof plyonkaga bosiladi. Yozilgan qogʻozga yoki 
shaffof plyonkaga bosilgan imzoning plitasi 
fotosensitiv shtamp yostigʻiga joylashtirila-
di va ular fotografik tasma yaratish uchun 
birlashtiriladi. Ushbu taʼsirdan soʻng tasvir-
ning noaniq qismi mikro teshiklarni toʻsib 
qoʻya digan va yogʻning unga kira olmasligini 
taʼminlaydigan oʻziga xos qalinligi va kuchiga 
ega qora plyonka hosil qiladi. Imzo qismidagi 
fotosensitiv material fotosensitivlikni bosh-

dan kechirmagan va shuning uchun asl ho-
latida qoladi.

Nihoyat, ochiq fotosensitiv yostiq maxsus 
siyoh bilan toʻldiriladi. Shtamplash jarayoni-
da yostiqdagi siyoh mikroporlar orqali oʻtib, 
imzo hosil qilinadi.

QR kodlarni soxtalashtirish. QR kodlari (tez-
kor javob kodlarining qisqartmasi) dastlab 
avtomobilsozlik sanoatida zavod zaxiralari va 
logistikasini kuzatish uchun ishlab chiqilgan, 
ammo soʻnggi bir necha yil ichida smartfonlar 
va mobil telefon kameralarining keng qoʻllani-
shi tufayli ularning mashhurligi sezilarli dara-
jada kengaygan. QR kodlari inventarizatsiya, 
reklama, elektron chiptalar va mobil toʻlovlar-
ni kuzatish kabi turli maqsadlarda ishlatilishi 
mumkin. QR kodlari maʼlum vaqt davomida 
maʼlumotlarni, shu jumladan, URL manzillari-
ni saqlash va almashishning mashhur hamda 
qulay usuli boʻlib kelgan. Ular osongina ishlab 
chiqarilishi mumkin, shunigdek, ular ishonch-
li va ulardan foydalanish arzon. Smartfon 
kamerasi yordamida skanerlashda QR kod 
foydalanuvchini klaviatura yordamida URL 
manzilini qoʻlda kiritmasdan tezda maʼlum 
bir veb-saytga yoki veb-sahifaga yoʻnaltirishi 
mumkin. Bu QR kodlarini marketing, reklama 
va elektron chiptalarni oʻz ichiga olgan turli 
xil ilovalar uchun qulay vositaga aylantiradi. 
Garchi ular maʼlumotni saqlash va almashish 
uchun qulay va keng qoʻllansa-da, ularning 
mavjudligi ularni osonlikcha soxtalashtirish 
mumkinligini anglatadi. 

AQShda raqamli sud ekspertizasi bosma 
hujjatlarning toʻgʻridan toʻgʻri aloqalarini, shu 
jumladan, QR kodlarini tanib olish uchun ishla-
tilishi mumkin, bu soxta hujjatlarni tekshirish 
va qalbakilashtiruvchilarni taʼqib qilish uchun 
muhimdir. Jarayon manba printerlari va dub-
likatlar oʻrtasidagi munosabatni aniqlash 
uchun optik mexanizmlardan foydalanishni 
oʻz ichiga oladi. Kompyuterni koʻrish va mash-
inani oʻrganish texnikasi, masalan, konvol-
yutsion neyron tarmoqlar (CNN), identifikat-
siyalashning aniqligini oshirish uchun statis-
tik xususiyatlarni oʻrganish va umumlashti-

rish uchun amalga oshirilishi mumkin. Ushbu 
tadqiqot ALEXNET, DenseNet201, Googleet, 
MobileNetv2, ResNet, VGG16 va boshqa CNN 
modellarini QR kodlarining printer manbala-
rini yuqori aniqlik bilan aniqlay olish qobiliya-
tini oshirdi. Ular orasida moslashtirilgan CNN 
modeli kamroq hisoblash kuchi va mashgʻulot 
vaqti bilan kulrang va rangli QR kodlari ning 
bosma manbalarini aniqlashda yaxshiroq 
natijalarni koʻrsatdi. 

3-rasm.

QR kod – matritsa kodi sifatida tasniflan-
gan ikki oʻlchovli shtrix-kod belgisi. U “mod-
ullar” deb nomlanuvchi qora va oq kvadrat-
lardan iborat, qora kvadratlar 1 qiymatini va 
oq kvadratlar 0 qiymatini ifodalaydi. QR ko-
dlarining 40 ta versiyasi mavjud boʻlib, ular-
ning eng kichigi – 21 x 21 kod elementlardan 
iborat. Har bir versiya tomonlar elementlar 
sonini 4 tagacha koʻpaytirib kattalashib bora-
di. 40-versiya 177 x 177 modulga ega boʻlib 
31,329 ta koddan tashkil topadi. 

Tadqiqot natijalari tahlili
Metodlar qalbakilashtirilgan hujjatlar va 

soxtalashtirilgan qimmatli qogʻozlarni aniq-
lashda muhim ahamiyat kasb etadi. Hujjat-
lar bilan bogʻliq jinoyatlar oʻta murakkabdir.  
Baʼzan ekspert faqatgina imzoni tahlil qilish-
dan tortib oʻn, baʼzan yigirma betlab qogʻoz-
larni tahlil qilishi kerak boʻladi. Chunki ek-
spertlar tomonidan qabul qilingan dalillarda 
qogʻozlarda yashirin tahdid – soxtalashti-
rish alomatlari yashiringan boʻlishi mumkin. 
Shuning uchun ham bunday jinoyatlarni ter-
gov qilish puxtalik va sinchkovlikni talab qila-
di. Metodlar esa bu jarayonning ekspertlarga 
osonroq va tezroq boʻlishini taʼminlaydi. Soxta 



12.00.08 – JINOYAT HUQUQI. 
HUQUQBUZARLIKLARNING OLDINI OLISH. 

KRIMINOLOGIYA. JINOYAT-IJROIYA HUQUQI

119YURIDIK FANLAR AXBOROTNOMASI / ВЕСТНИК ЮРИДИЧЕСКИХ НАУК / REVIEW OF LAW SCIENCESE-ISSN 2181-1148
ISSN 2181-919Х

2023-YIL 3-SON
VOLUME 7
ISSUE 3 / 2023

hujjatlar va qimmatli qogʻozlar tergovi uchun 
metodlar turli yoʻllar bilan amalga oshirilishi 
mumkin.

ACE metodi hujjatlar tergovi ekspertlari 
uchun yozuv elementlarini ifodalashda eng 
oddiy va oson konsepsiyadir. Yozuv element-
lari tahlil qilinganda yanada koʻproq belgilar 
fosh boʻladi. Bu belgilar orasida yozuvdagi qis-
qartmalar, harflarning bir tekisda turishi, tar-
tib va ketma-ketlik, formatlash, yozuvning joy-
lashtirilishi, yozuvda bosh harflarning ishtiro-
ki, harflarning ulanganlik yoki ulanmaganlik 
darajasi, chiziqlar va nuqtalar, tinish belgilari, 
zarbalar yoʻnalishi, niqoblash, bezaklar, shakl-
lantirish, ijro erkinligi, qoʻl, chiziq sifati, usuli, 
ishlab chiqarish, qalamni ushlash va qalam ho-
lati, umumiy bosim va bosim naqshlari, urgʻu, 
mutanosiblik, soddalashtirish hajmi, mahorat, 
qiyalik, oraliq, tezlik, yozuv turi va oʻzgaruv-
chanlik diapazoni kabi yozuvning individual 
xarakteristikasini ochib beruvchi belgilar to-
piladi. Yozuv qurolining koʻtarilishi, toʻxtashi 
va ikkilanishi kabi boshqa xususiyatlar, shu-
ningdek, yamoq, chiziqning sekin, chizilgan 
sifati, gʻayritabiiy titroq va turli shakllardagi 
koʻrsatmalar mavjud boʻlganda baholanishi 

kerak. Hujjatlar haqidagi savollarga, shuning-
dek, bilim, mahorat, tajriba, trening yoki max-
sus taʼlim sud hujjatlari ekspertizasi, shuning-
dek, boshqa bir qator sohalar, masalan, fizika 
fanlari, matematika, tilshunoslik va boshqalar 
orqali javob beriladi.

Xulosalar 
Jinoiy guruhlar tomonidan yuqoridagi ji-

noyatlar keng qoʻllanganligi sababli ularga 
qarshi rivojlangan davlatlardagi metodlar-
ni mamlakatimizda joriy etish orqali mav-
jud muammolarga yechim topgan boʻlardik. 
Hozirgi kunda texnologiya namunalari rivo-
jlanib borayotganligi sababli sunʼiy intellekt 
inson qilishi mumkin boʻlgan koʻp ishlar-
ni tezroq va sifatliroq bajarmoqda. Hozir 
hujjatlarni identifikatsiya qilib bera oladigan 
koʻplab platformalar va veb-saytlar mavjud. 
Biz tergovchilar va ekspertlar mana shun-
day platformalar va veb-saytlardan kengroq 
foydalanishlarini taklif qilamiz. Shuningdek, 
huquqni muhofaza qiluvchi organ xodimlari 
malakasini oshirish uchun xorijda amali-
yot oʻtashni tashkil etish yangi turdagi ji-
noyatchiliklarga qarshi kurashishda yaxshi 
samara beradi. 

